
KASBIY MAZMUNLI MASALALARNING SIFATLI TA’LIMDAGI 
AHAMIYATI (MATEMATIKA FANINI O‘RGATISH MISOLIDA)

Beketov N. A. 
Chirchiq davlat pedagogika universiteti

Boshlang‘ich ta’lim metodikasi kafedrasi v.b.dotsenti

Bugungi axborotlar oqimi kuchli rivojlanayotgan bir davrda 
o‘quvchilarimizga katta imkoniyalar berilmoqda. Fan va texnika sohasidagi 
yangiliklar va yaratilayotgan yangi kashfiyotlar tezda o‘z o‘quvchisiga yetib 
boradi. Jahonninig ko‘pgina davlatlarida rivojlanishning yuqori cho‘qqisiga 
chiqishining asosiy mezoni bo‘lgan ta’lim sifatiga e’tibor berish, uning 
samarasi sifatida esa ilmli ziyolilar sonini oshishi bilan bogliqligi e’tirof etiladi. 
Mamlakatimizda yoshlarni ilmiy sohalar bo‘yicha bilimlarini oshirishga 
qaratilgan chora va tadbirlar kolami juda keng. O‘zbekiston Respublikasi 
Prezidentining “O‘zbekiston yangi taraqqiyot davrida ta’lim-tarbiya va 
ilm-fan sohalarini rivojlantirish chora-tadbirlari to‘g‘risida”gi farmonida 
2021-2022-o‘quv yilidan boshlab “Kasbga yo‘naltirish tizimi»ni joriy etish, 
7-sinfdan boshlab o‘quvchilar o‘rtasida interaktiv so‘rovnoma o‘tkazish, 
7-9-sinflar uchun har oyda “Kasblar oyligi” mavzusidagi tadbirlar tashkil 
qilish, kasbga yo‘naltirishda “ustoz-shogird” tizimini yanada rivojlantirish kabi 
vazifalar belgilab berilgan.

Ushbu qarorlardan maqsad yoshlarni kasbga yo‘naltirish, ish bilan 
ta’minlash davlatimiz siyosatining ustivor vazifalaridan biri bo‘lib turibdi. Bu 
borada maktab bitiruvchilarini zamonaviy kasblarga to‘g‘ri yo‘naltirish katta 
ahamiyatga ega.

O‘quvchilarning esa o‘ziga mos kasbni tanlashda maktab ta’limidagi 
o‘qituvchilarning kasb sohasini egallashida kerak bo‘lgan bilim, ko‘nikma, 
malaka, kompetensiyalarini shakllantirishga qaratilgan pedagogik faoliyatini 
amalga oshirishi muhim qismi hisoblanadi.

Xususan, matematika fanini o‘qitishda kasbga yo‘naltirish ishlari dars 
jarayonlarida quyidagicha amalga oshiriladi:

1. Matematik tushuncha va qonuniyatlar kasb sohalari bilan o‘zaro bog‘lab 
tushuntiriladi;

2. Matematik kasbiy mazmunli masalalardan foydalaniladi;
3. Matematika darslarida kasbiy sohalarga aloqadorlikda aks ettirilgan 

matematik o‘quv-ko‘rgazmali qurollardan foydalaniladi.
Matematik kasbiy mazmunli masalalardan foydalanish deganda avvalo 

kasbiy mazmunli masala tushunchasini tahlil qilish maqsadga muvofiq.
Kasbga yo‘naltiruvchi amaliy masalalar bu kasbiy mazmundagi masalalar 

bo‘lib, bir tomondan fanga aloqador, ikkinchi tomondan kasbiy faoliyat uchun 
foydali masalalar tushuniladi.

Matematika fani o‘qituvchisi tomonidan o‘quvchilarni kasbga yo‘naltirish 
imkoniyati boshqa fanlarga nisbatan yuqoriroq bo‘lib, dars jarayonlarida 
o‘quvchilarda turli masalalar orqali

kasblar haqidagi tushunchalarni shakllantirish mumkin. O‘quvchi kasbiy 
mazmunli masala yechish davomida bir tomondan matematik bilimlari 
mustahkamlansa, ikkinchi tomondan kasbga bo‘lgan munosabati shakllanadi.

Kasbiy mazmunli masalalar quyidagi talablarga mos kelishi ularning ta’sir 
samaradorligini oshishiga xizmat qiladi:

1. Masalada keltirilgan amaliy vaziyat o‘quvchilarga tushunarli bo‘lishi, ko‘p 
sonli noma’lum atamalar kiritilmasligi, kiritilgan atamalar oson tushuntirilishi 
va tushunilishi;

2. Kasbiy amaliy masala o‘quvchi bilim darajasiga mos ravishda tanlab 
olinishi va o‘quvchi tomonidan masala yechimini topishning imkoni mavjud 
bo‘lishi;

3. Kasbiy mazmunli masala mavjud matematika kursi o‘quv rejasiga mos 
bo‘lishi va o‘quv jarayonining zaruriy tarkibiy qismi bo‘lib bunda matematika 
ta’limi maqsadiga erishishning mantiqiy davomi bo‘lishi va xizmat qilishi 
kerak.

Bunda mavzuning maqsadiga muvoffiq holda oqituvchi tomonidan kasbiy 
mazmunli masala tanlanadi. Bu orqali matematik bilimlarni mustahkamlash 
bilan birga kasbga bolgan qiziqishlarini orttirish mumkin.

Ma’lumki maktabda ta’lim berishda kasbiy kompitensiyalarni shakllatirish 
borasida bir qancha olimlar ish olib bormoqda. Shu jumladan, N.R.G‘aybullayev 
matematika ta’limida kasbiy mazmunli masalalarni yechish bosqichilarini 
quyidagicha yoritadi:

1. Formallashtirish bosqichi. Bu bosqichda berilgan real(masala)ning, unga 
adekvat bo‘lgan matematik modeli quriladi.

2. Masalalarni model ichida yechish bosqichi. Bu bosqichda berilgan amaliy 
mazmunli masalalarning konkret mazmuni hisobga olinmay, I bosqichda 
tuzilgan matematik masalalar yechiladi.

3. Interpretatsiyalash bosqichi. Ushbu bosqichda tuzilgan formal matematik 
masalalarning yechimi, dastlabki berilgan amaliy mazmunli masalalar «tili»ga 
ko‘chiriladi.

Kasbiy mazmundagi masalalardan namuna tahlil qilamiz:
Masala. Oddiy maktab o‘qituvchisining oylik maoshi 1,3 million so‘m, 

ishdan tashqari har xil faoliyatidan keladigan daromadi esa oyiga 200000 
so‘mni tashkil etsa: 

1) o‘qituvchining kunlik, oylik, choraklik va yillik daromadlari diagrammasini 
tuzing;

 2) agar uning kunlik o‘rtacha harajatlari 15000 so‘mni tashkil etsa, 
o‘qituvchining o‘z oilasiga keltiradigan kunlik, oylik, choraklik va yillik real 
daromadlarini aniqlang va diagrammasini tuzing.  

Yechish. O‘qituvchining bir oylik umumiy daromadini hisoblaymiz 
1300000 + 200000 = 1500000 so‘m. 
Bir oyni o‘rtacha 30 kun deb hisoblab, uning bir kunlik daromadini topamiz 
1500000 ÷ 30 = 50000 so‘m. 
U holda uning choraklik va yillik daromadalari 
1500000 × 3 = 4500000 so‘m va 1500000 × 12 = 18000000 so‘m bo‘ladi.
 O‘qituvchinig kunlik, oylik, choraklik va yillik daromadlari diagrammasini 

tuzamiz.
 2) o‘qituvchining kunlik harajatlari 15000 so‘m bo‘lsa, uning kunlik real 

daromadi 
50000 – 15000 = 35000 so‘mni tashkil etadi, u holda:

 – o‘qituvchining oylik real daromadi 35000 × 30 = 1050000 so‘mni, 
 – choraklik real daromadi 1050000 × 3 = 3150000 so‘mni, 
 – yillik real daromadi 1050000 × 12 = 12600000 so‘mni tashkil etadi

Xulosa qilib shuni aytish mumkinki, matematikani o‘qitishda o‘quvchilarga 
faqat matematik bilim va ko‘nikmalarni berish bilan chegaralanib qolmasdan, 
balki ulardagi kasbiy tushunchalarini ham shakllantirib borish asosiy masala 

hisoblanadi. Chunki o‘quvchilar kelajakda matematik bilimlarini amaliy 
va kasbiy jarayonda qo‘llay olsagina matematika ta’limidagi asosiy vazifa 
bajarilgan hisoblanadi. Shuning uchun matematikani o‘qitishda kasbiy 
mazmunli masalalarning o‘rni alohida ahamiyatga egadir.

РЕЗЮМЕ
Mazkur maqolada zamonaviy ta’lim jarayonida o‘quvchilar kreativ rivojlanishining ayrim metodik 

masalalari, zamonaviy dars tahlili bayon etilgan.
РЕЗЮМЕ

В данной статье изложены некоторые методические вопросы креативного развития учащихся 
в современном образовательном процессе, анализ современного урока.

SUMMARY
This article presents some methodological issues of creative development of students in the modern 

educational process, analysis of the modern lesson.


